Gorffennaf 2001

DIFFYG AR Y
LEIN?

Ni fydd BT yn creu 800 o swyddi
mewn canolfan galwadau yn Nantgarw
ac mae’r adeilad gafodd ei godi’n
arbennig ar gyfer y ganolfan ar werth.

Fis Hydref y llynedd cyhoeddwyd y
byddai’r ganolfan yn agor i ddarparu
gwasanaeth cysylltwyr ffon i’'r cwmni
ond mae’r adeilad gostiodd filiynau o
bunnau ar werth.

Nid hon yw’r ergyd fwya diweddar i’r
ardal.

Ddiwedd Mai cyhoeddwyd y byddai
250 o swyddi’n diflannu yn ffatri

gwasanaethu peiriannau awyrennau
GE.

“Rydym yn siomedig nad yw prosiect y
ganolfan yn Nantgarw’n mynd yn ei
flaen mor gyflym ag yr oeddem yn
dymuno,” meddai’r Cynghorydd
Jonathan Huish, Aelod Datblygu
Economaidd Cabinet Rhondda Cynon
Taf.

“Serch hynny, rydym yn gobeithio
taw cam yn 0Ol dros dro yw hwn.”

www.tafelai.com

Pris 25¢

Rhif 159

Stondin CIC yn heulwen Parti Ponty

Fe gliriodd y glaw a daeth tyrfaoedd yn
eu miloedd i Barti Ponty eto eleni. Hon
oedd y Parti mwyaf erioed a daeth y
dorf fwya erioed yno i fwynhau'r
wledd ar Iwyfannau’r Fenter, BBC
Radio Cymru ac S4C. Roedd y parc yn

ymdebygu i faes Eisteddfod gyda llu o
stondinau o gwmpas y maes yn
cynrychioli mudiadau o bob math.

Llongyfarchiadau i bawb, a fu’n rhan
o’r trefnu, am roi gwledd Cymraeg yng
nghanol y cymoedd.

Hybu Addysg Gymraeg

Y ddraig yn cael hwyl yn annog
mamau a’u plant i ddewis
addysg Gymraeg. Cynhaliwyd
bore o weithgareddau yn
Nhonysguboriau ar ddechrau mis
Mehefin. Rhan o ymgyrch
barhaol i gynyddu’r diddordeb
mewn addysg Gymraeg.

ARIAN

Yng nghyfarfod diwethaf Fforwm
Cymraeg Rhondda Cynon Taf
cyflwynwyd gwybodaeth am y Ilu o
gronfeydd arian sydd ar gael i hybu
gweithgareddau gwirfoddol. Dyma
restr or prif ffynonellau cyllid
mudiadau gwirfoddol -

Cronfa Gymunedol, Sportlot,
Cyngor Y Celfyddydau, Cronfa
Cyfleoedd Newydd, Cronfa
Etifeddiaeth Y Loteri, Cyngor

Bwrdeistref Rhondda Cynon Taf,
Plant mewn Angen, Cronfa
Adnewyddu Ardaloedd Glofaol,
Cyngor Gweithredu Gwirfoddol
Cymru.

Mae gwybodaeth am y cronfeydd
ar safle we www.menteriaith.net.

Martin Huws

Dafydd Huws

David Knight 029 20891353

John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams

Cyhoeddir y rhifyn nesaf
ary 19" Medi 2001
Erthyglau a straeon
i gyrraedd erbyn
9 Awst 2001

Y Golygydd
Hendre 4 Pantbach
Pentyrch
CF15 9TG
Ffén: 029 20890040

lafod £idi ar y we
http://www .tafelai.com
e-00St

pentyrch@tesco.net

Argraffwyr:

Gwasg Morgannwg
Uned 27, Ystad Ddiwydiannol
Mynachlog Nedd
Castell Nedd SA10 7DR
Ffén: 01792 815152

CWIS CYD YN
GWE-FREIDDIO
DYSGWYR

Mae Bwrdd yr Iaith Gymraeg yn annog
siaradwyr a dysgwyr o bob safon i
gymryd rhan mewn cwis arbennig sy'n
cael ei drefnu ar y we.

Dyma'r tro cyntaf i Gwis CYD gael
ei drefnu ar y we, yn dilyn nifer o
gwisiau wyneb-yn-wyneb
llwyddiannus dros y blynyddoedd
diwethaf Penderfynwyd trefnu seiber-
gwis eleni, er mwyn manteisio ar
ddatblygiadau gyda'r we, a'r ffaith y
gall mwy o siaradwyr Cymraeg a
dysgwyr nag erioed gymryd rhan, ond
hefyd oherwydd clwy'r traed a'r genau
yng nghefn gwlad Cymru.

Bwriad y cwis, a gynhelir ar y we
trwy gydol Gorffennaf eleni, yw dod a
dysgwyr a siaradwyr Cymraeg at ei
gilydd mewn tim, i gystadlu - yn
Gymraeg - am wobrau, ond yn fwyaf
oll am y bri o fod yn enillydd Cwis
CYD 2001
Dywedodd Meirion Prys Jones,
Pennaeth Adran Addysg ac
Hyfforddiant Bwrdd yr Iaith Gymraeg:
"Rydym ni fel Bwrdd yn falch o annog
pobl i gymryd rhan yng nghwis CYD,
gan ei fod yn gyfle arbennig i bobl
ymarfer eu Cymraeg mewn ffordd
hwyliog. "Rydym yn arbennig o falch o
weld CYD yn ehangu'r cwis i fod ar y
we, gan fod hyn yn galluogi nifer fawr
o bobl i gymryd rhan yn yr hwyl!"

Mae cymryd rhan yn y cwis yn
hawdd iawn. Rhaid cystadlu mewn
timoedd, sy'n cynnwys o leiaf un
dysgwr ac un siaradwr Cymraeg, a
gellir cofrestru drwy ffonio Swyddfa
CYD yn Aberystwyth ar 01970 622
143, neu gellir e-bostio
jjt998 @aber.ac.uk am ragor o fanylion.

Argyfwng
Ariannol

Mae Tafod Eldi ei hun mewn argyfwng
yn 6l y Trysorydd, Elgan Lloyd. Er fod
y gwerthiant i fyny nid yw’n ddigon i
dalu am yr argraffu erbyn hyn a hynny
yn bennaf oherwydd brwdfrydedd y
gohebwyr yn danfon pentwr o stwff i’w
gyhoeddi.

Mae Tafod Eldi yn cael nawdd o
£1,000 gan Fwrdd yr Taith Gymraeg ac
hefyd yn cael cefnogaeth rhai
hysbysebwyr.

Er mwyn sicrhau dyfodol y papur a
rhoi digon o le i’n gohebwyr bydd y
pris yn codi i 40 ceiniog o fis Medi —
£4 am y flwyddyn.

Mae croeso i chi ddanfon unrhyw
sylwadau ar y papur bro i’r Golygydd.

I'R CYHOEDDIAD HWN

Os oes angen gwybodaeth o unrhyw fath am yr iaith
Gymraeg, galwch y LLINELL GYSWLLT....

0845 6076070

Lun - Gwener 10.00am - 12.30pm, 1.30 - 3.30pm
cyfradd galwadau lleol

Www.mentrau-iaith.com www.bwrdd-y-iaith.org.uk www papurau-tro.com

CYDNABYDDIR CEFNOGAETH v
BWRDD YR IAITH GYMRAEG ) <

www.cwiwm.com

Er mwyn dod 4 gwybodaeth am
holl weithgareddau Cymraeg yr
ardal i chi sefydlwyd safle we
newydd www.cwlwm.com.

Os hoffech gynnwys unrhyw
wybodaeth ar y safle cysylltwch &
gwe@cwlwm.com.

Cyngor Defnyddwyr
Cymru yn lansio ei
wefan newydd

www.wales-consumer.org.uk yw'r
wefan un-stop ar gyfer popeth y
dymunwch wybod am faterion
defnyddwyr yng Nghymru. Os ydych
eisiau cysylltu a'ch swyddfa safonau
masnach leol ynglyn a chynnyrch
diffygiol neu gysylltu gyda'ch
cynghorau iechyd cymunedol lleol,
medrwch ddod o hyd iddynt yn gyflym
yn www.walesconsumer.org.uk.

Daw'r safle newydd yn hollol
rhyngweithiol yn fuan gyda lansiad
Rhwydwaith Defnyddwyr Cymru. Gall
pobl yng Nghymru sydd yn bryderus
am unrhyw beth o ddiogelwch
cynnyrch it gwasanaeth bws lleol yn
medru logio i mewn i fwrdd trafod
newydd a dweud wrthym beth sy'n
digwydd yn eu hardal hwy.

Os oes gennych ddiddordeb mewn
ymuno ar Rhwydwaith Defnyddwyr,
gofynnir i chi gysylltu a Sheila cyn
gynted ag sydd modd.

E-bost: sheila@wales-
consumer.org.uk Ffon: 029 2025
5454

Google yn Gymraeg

I’r rhai ohonoch sy’n pori a chwilio
drwy dudalennau’r we mae Google
wedi paratoi chwiliadur Cymraeg
arbennig o dda -

http://www.google.com/intl/cy/



CANTORION CREIGIAU Canu ag Un Llais

I gyd-fynd 4 deng mlwyddiant ar
hugain Cantorion Creigiau, mae un o
gorau mwyaf llwyddiannus Cymru
yn rhyddhau CD newydd, sef Un
Llais-One Voice ar label Sain ddydd
Llun, Mehefin 25. Ac i gyd-fynd a
lansiad y CD newydd sydd & phedair
can ar ddeg arni, mae’r cor wedi
trefnu cyngerdd i gefnogi ysbyty
plant Ty Hafan ym Mhontyclun
ddydd Mercher, Mehefin 27.

Ffurfiwyd Cantorion Creigiau fel
grwp carolau i ddechrau, ac arferai’r
aelodau deithio ar gefn trelar o
amgylch pentref Creigiau, ger
Caerdydd. Dan stiwardiacth Mair
Roberts, yr arweinydd, mae’r cor
bellach wedi chwyddo mewn nifer i
75 o aelodau, gan gynnwys 10 cwpl
priod, ac mae llawer ohonynt wedi
bod yn aelodau ers y cychwyn.

Mae’r cdr hefyd wedi cystadlu’n
Illwyddiannus mewn nifer o
gystadlacthau mawr gan gynnwys
rownd derfynol cystadleuaeth Cor y
Flwyddyn Sainsbury a’r Fisteddfod
Genedlaethol, ac maent hefyd wedi
codi miloedd o bunnau i elusennau
ers 1971. Cynhelir cyngherddau bob
pythefnos gyda phob eitem gan
aelodau’r cOr.

Astudiodd Mair yn ysgol berfformio
Italia Conti a’r Guildhall School of
Music yn Llundain, ac mae’n
soprano ddawnus sydd wedi
perfformio ar hyd a lled y byd, nid
yn unig 4 Chantorion Creigiau, ond
hefyd fel unawdydd gwadd gyda
nifer o gorau meibion, gan deithio
trwy Awstralia, Hong Kong a
Canada. Mae hefyd yn actores sydd
wedi ymddangos ar y teledu sawl
gwaith, ac mae hi’'n feirniad
rheolaidd mewn cystadlaethau canu
yn yr Eisteddfod.

Meddai Mair, “Mae’n anodd credu
bod deng mlynedd ar hugain wedi
mynd heibio ers i ni gychwyn fel
cor. Rydym wedi datblygu cryn
dipyn ers hynny, ac mae’r ffaith bod
nifer o aelodau’r cér wedi bod yma
ers y cychwyn yn dangos eu
hymroddiad i Gantorion Creigiau.

“Rydym yn dal i ymarfer bob nos Sul

3
€50

3

"'t':‘:ﬂ
g €

€ ..3..' iy
g
bl ghs

(W
Bl S

o
ar
|

el g S

yn ysgol y pentref, ac wedi tair blynedd
o gynllunio mae’r CD newydd hwn yn
rhoi cyfle i’r cdr, Kate Burnett y
cyfeilydd, a minnau edrych yn 6l ar
gyfnodau hapus iawn tra’n hefyd edrych
ymlaen i’r dyfodol yn hyderus.

“Mae’r caneuon a ddewiswyd ar gyfer
Un Llais yn adlewyrchu fy chwaeth
gerddorol amrywiol i. Mae rhai o’r
caneuon wedi eu comisiynu’n arbennig
ar gyfer y CD ac mae trefniant rhai o’r
caneuon yn unigryw i’r cor; o fersiwn
Cymraeg y gan o’r ffilm Titanic, i I’ll
Be There gan y Jackson Five. Mae
rhywbeth i blesio pawb!”

CRONFA GLYNDWR YR YSGOLION
CYMRAEG

Elusen yw Cronfa Glyndwr a sefydlwyd ym 1963 er mwyn hybu addysg
Gymraeg a rhoi cymorth i rieni sy'n cael anhawster i sicrhau addysg Gymraeg
i'w plant..

Ar hyd y blynyddoedd mae'r Gronfa wedi gwneud cyfraniadau mawr a bach
i unigolion neu grwpiau o rieni. Rhan bwysig o'r nod fu estyn cynhaliaeth i
rieni tra roeddent yn ymgyrchu'n lleol am well darpariaeth addysg Gymraeg
yn eu hardaloedd. Cafwyd llwyddiant mewn rhai achosion. Mae'r ddarpariaeth
yng Ngwent, er enghraifft, wedi cynyddu'n aruthrol yn ddiweddar, ac mae'r
ymgyrchwyr yn haeddu cael eu llongyfarch.

Nid yr un fu'r hanes mewn ardaloedd eraill. Er gwaethaf ymgyrch lew a hir
gan rai rhieni brwd mewn un rhan arbennig o Bowys, gyda chymorth y
Gronfa, ni welwyd cynnydd digonol yn y ddarpariaeth leol hyd yn hyn.

Ar 0l cyfnod tawel, mae'r Ymddiriedolwyr wedi penderfynu mai'r ffordd
ymlaen i'r Gronfa yw targedu ymgyrchoedd penodol i hybu addysg Gymraeg -
rhyw ddwy ymgyrch y flwyddyn, efallai, mewn ardaloedd gwahanol o
Gymru.

Gwahoddwn geisiadau, felly, gan y rheini sy'n teimlo y byddai cefnogaeth
ariannol gan Gronfa Glyndwr yn fodd i gynnal ymgyrch a allai arwain at
gynnydd yn y ddarpariaeth leol o addysg Gymraeg.

Gwneler ymbholiadau it Ysgrifennydd, Bryan James, 52, Highfields,
Llandaf, Caerdydd, CF5 2QB. Croesewir galwadau ffon ar 029 20 566731.

DIOLCHIADAU PARTI PONTY

Diolch 1 bawb sydd wedi gweithio
mor galed i drefnu gweithgareddau
Parti Ponty eleni. Yn bennaf oll wrth
gwrs holl staff Radio Cymru sydd
wedi gwneud llawer iawn mwy na
fase’n deg i neb ddisgwyl mewn
gwirionedd — marchnata, cyngor a
chymorth iechyd a diogelwch,
trefniadau adloniant, dod a sioe eu
hunain, darlledu’r cwbl i’r byd, codi
ysbryd pawb a chefnogi’r Gymraeg
mewn Addysg yn Ne Ddwyrain
Cymru. Dwi ddim yn brolio gwaith
y Fenter wrth gytuno bod Parti
Ponty yn brysur tyfu yn
ddigwyddiad o bwys yng nghalendr
cenedlaethol yr laith Gymraeg
diolch yn bennaf holl i Aled Glyn
Davies Golygydd Radio Cymru.

Mae Taith Haf S4C  wedi
ychwanegu cryn dipyn at yr wyl
eleni ac y mae diddordeb rhagleni
teledu a hyrwyddo Planed Plant ar y
teledu ac ar bill boards de Cymru
wedi bod yn gyfraniad amhrisadwy
felly mawr yw ein diolch iddyn nhw.

Dyfrig a staff yr Urdd yn trefnu
chwaraeon i ni unwaith eto, er bod
ganddynt benwythnos i ffwrdd yn
Llangrannog ar yr un pryd, yn
dangos pa mor galed y mae rhai pobl
yn gweithio dros y Gymraeg.

Sharon Warren a Glynis Huish yn
trefnu presenoldeb sylweddol gan
Fudiad Ysgolion Meithrin ar
Iwyfannau Radio Cymru ac S4C.

Myfanwy yn y Cymro, gydag
ychydig o gymorth gan Gwyn
Griffiths, yn darparu atodiad yn y
papur hwnnw. Golwg hefyd yn
cefnogi, fel y mae’r papurau bro

Stondinwyr eleni? Wel, gormod

Criw YMCA Pontypridd ar Lwyfan y Fenter ym Mhari Ponty

efallai gan gynnwys Sain, Fflach,
Yr Urdd, sawl Adran o Gyngor
Rhondda Cynon Taf gan gynnwys
Hamdden, Datblygu Cymunedol,
Datblygu Economaidd,
Llyfrgelloedd a Thwristiaeth,
Prifysgolion Morgannwg a
Chaerdydd a 5 stondin y Fenter sef
Gofal Plant, Datblygu Economaidd,
Ieuenctid, Gwirfoddoli a stondin “Y
Fenter”. Diolch yn fawr iawn yn
arbennig i Huw T Davies am ei
waith gyda’r stondinau — a Dawn
Williams am ei gwaith trefnu a
rheoli llwyfan y Fenter.

Rhaid diolch hefyd i holl
berfformwyr Parti Ponty eleni — y
rhai proffesiynol a’r rhai cymunedol
— nhw sy’n gwneud y sioe i bawb.
Teg hefyd yw nodi ein dyled i
Martyn Geraint sydd wedi bod gyda
ni bob tro ac yn rhan allweddol o’r
wyl fel y mae Cor Parti Ponty gyda
chymorth Afryl Davies — dau
uchatbwynt i lawer iawn o bobl.
Diolch hefyd i athrawon a
phrifathrawon y cylch am eu
cymorth parod — dathlu’r Gymraeg
mewn addysg y mae’r wyl ac ni
fyddai’r Gymraeg na’r addysg yn
fyw heddynt.

O safbwynt y Fenter diolch yn fawr
iawn i'r gwirfoddolwyr ar bob
stondin ac i’r staff - Huw, Rhian,
Dawn, Rhodri, Trystan, Eleri, Eirian
a chroeso i John Thomas o Faesteg —
ail gydlynydd gofal plant y Fenter a
fydd yn dechrau yn fuan iawn.

GWASANAETHAU GOFAL PLANT
NEWYDD YN AGOR

Os ydych wedi sylwi ar benodi ail
gydlynydd gofal plant efallai eich
bod yn gofyn pam fod eira yn wyn
neu mewn geiriau eraill pam fod
angen ail gydlynydd gofal plant!
Agorwyd Clwb Carco Rhydygrug ar
11/06/01. Agorwyd Clwb Carco
Twynyrodyn ar 18/6/01. Agorwyd
Clwb Carco Bronllwyn ar 25/6/01.
Agorir — gobeithio - Clwb Carco
Llynyforwyn ar 2/7/01. Agorir —
gobeithio — Cynllun Gofal Gwyliau
Bronllwyn ar 25/7/01. Agorir —
gobeithio — Cynllun Gofal Gwyliau
Llynyforwyn ar 25/7/01. Os ydych
chi eisiau gwybod am y chwyldro
gofal plant dewch i edrych ar waith
y Fenter laith yn Rhondda Cynon
Taf — rydym yn cyflogi tua 50 o
siaradwyr Cymraeg bob diwrnod o’r
wythnos i ddarparu gwasanaethau
pwysig lleol trwy gyfrwng vy
Gymraeg. Yn bersonol rwyf yn
hynod o falch, er braidd yn flinedig,
ac yn ddiolchgar iawn i Trystan
Griffiths am ei gefnogaeth a gwaith
caled.

CYNLLUNIAU GOFAL CHWARAE
GWYLIAU’R HAF

Dewch yn Illu i fanteisio ar y
gwasanaethau sydd ar gael. Mae
manylion llawn ar gael gan ffonio 01443
226386 ac y mae modd trefnu llefydd
dros y ffon gan dalu gyda chardiau
credyd VISA neu Mastercard. Mae ein
gwasanaethau



wedi cofrestru gyda’r Gwasanaethau
Cymdeithasol, wedi eu hyswirio, wedi
staffio ar ratio o 1 aelod o staff i bob 8
plentyn, wedi staffio gyda staff sydd
wedi cael siec heddlu, wedi staffio
gyda staff sydd wedi derbyn
hyfforddiant ac wedi eu trefnu i chi
ddefnyddio.

Bydd Pwll Nofio, Castell Neidio,
Tripiau 1 Barc Cosmeston, Sw Bryste,
Sain Ffagan, Techniquest, Fferm vy
Ffoli a llwythi o bethau eraill fel Celf
a Chrefft, Gemau Parasiwt, Llyfrau,
Teledu a Fideo, gemau bwrdd a
chwaraeon i ddiddanu’r diawled bach!

Cofiwch fod Credyd Trethi Teuluoedd
sy’n Gweithio yn talu costau gofal
plant onibai eich bod yn ennill cryn
dipyn felly codwch bamffledyn yn
eich swyddfa bost leol i weld os
fyddant yn fodlon talu i’ch plant chi
gael dyddiau o hwyl a sbri.

ADDYSG BELLACH CYFRWNG
CYMRAEG

Mae trafodaethau hynod o ddifyr yn
mynd ymlaen ar hyn o bryd gyda
Choleg Pontypridd yn sgil llwyddiant
cyrsiau technoleg gwybodaeth Huw
Thomas Davies a brwdfrydedd Brenig
Davies ac Adela Smith o fewn y
coleg. Gall fod ymgyrch hysbysebu
go eang yn dechrau wrth i’r Coleg
chwilio am diwtoriaid sy’ gallu dysgu
cyrsiau cymwys trwy gyfrwng y
Gymraeg a myfyrwyr sydd am ddilyn
cyrsiau penodol trwy gyfrwng y
Gymraeg. Os ydym yn gallu dod a’r
ddau at ei gilydd byddwn yn gweld
datblygiadau newydd cyffrous felly os
oes diddordeb gennych cysylltwch &’r
coleg trwy Huw T Davies ar 01443
226386.

GWEITHDY MENTER IAITH 14/7/01
CANOLFAN GELF Y MIWNI
PONTYPRIDD RHWNG 10-12 O°R
GLOCH

Mae modd i bobl ddod draw i
Weithdy Menter laith os ydynt am
glywed am obeithion staff a
phwyllgor y Fenter a chyfrannu at
ddatblygiad y Fenter. Byddaf yn
gwneud cyflwyniad byr ar strategaeth
y Fenter fel y bydd Cadeirydd y
Fenter J LI Thomas ac wedyn bydd
grwpiau trafod o dan arweinyddiaeth
Danny Grehan (Tonyrefail) ac Eric

Jones (Aberdar) yn ystyried sawl
cwestiwn penodol parthed
datblygu’r Fenter a chyfle i bawb
fynegi barn. Ymddengys y bydd
gennym feithrinfa fach a
chyfieithydd fel bo modd i bawb
gyfrannu at y drafodaeth os ydym
am wneud. Cewch baned o goffi
hefyd ond peidiwch a gwthio am
ginio achos chewch chi ddim — does
dim arian gennym!

GWEITHDY BWRDD YR IAITH
GYMRAEG 17-18/7/01

Unwaith eto y mae staff a
phwyllgorwyr mentrau iaith Cymru
wedi derbyn cynnig gan Fwrdd yr
laith i fynychu gweithdy yn
Gregynog — ble byddaf yn aros?,
beth fyddaf yn gwisgo?, pa bethau
eithafol gallaf ddweud? — felly ni
fyddwn ar gael am ychydig o
ddyddiau ynghanol mis Gorffennaf.
Wi yn joio’r trafod wir — onest!

CYHOEDDIADAU NEWYDD Y
FENTER

Roedd Parti Ponty yn achlysur
lawnsio pamffledyn newydd
cyffredinol am waith y Fenter —
gobeithio y byddwch yn mwynhau.

Mae Cwlwm Busnes y Cymoedd
wedi lawnsio llawlyfr aelodau
newydd yn ogystal a’u gwefan
www.cwlwmbusnesycymoedd.co.uk
a llwyth o feiros bach neis iawn. Os
golloch chi’r cyfle i ymuno a’r
cwlwm yn y parti, a chlywed am eu
noson nesaf gyda Gill Evans ASE

Plaid Cymru, ffoniwch Eirian
Davies am fanylion ar 01685
877183.

NOSON WIRFODDOLI CYMRAEG
Siom oedd gorfod canslo’r noson
hon rhai wythnosau yn 6l — roedd

Stondin
Interlink
ym Mharti
Ponty

rhywrai wedi trefnu etholiad ar yr un
diwrnod heb ofyn i ni — felly ad-
drefnir y noson i 18/7/01 yng
Nghlwb y Bont, Pontypridd.
Manylion llawn ar gael gan Rhodri
Thomas ar 01685 877183 neu Eleri
Griffiths ar 01443 485337. Bydd
bwffe, gwobrau a siaradwr ar gael i
ddathlu cyfraniad llu o wirfoddolwyr
Cymraeg y Fenter a chyrff eraill yn
y cymoedd.

HWYLIAU HAF

Bydd Dawn Williams yn cyflwyno
cyfres newydd o weithgareddau
adeg yr haf o dan yr enw Hwyliau
Haf CIC ac fe fydd manylion lawn
ar gael ganddi hi yn swyddfa’r Urdd,
Wind St. Aberdar

DYSGWYR YR HAF HEFYD
Croeso i bawb ymuno a’r dysgwyr
sy’n dod yn rheolaidd i’'n boreau
coffi yn:-

AMGUEDDFA CWM CYNON
ABERDAR, 11AM DYDD
MAWRTH
CANOLFAN BOWLIO CWM
CYNON 10.30 AM DYDD
MERCHER
CANOLFAN GELF Y MIWNI,
PONTYPRIDD 12 -2 DYDD IAU
CAFFI BWTSIERS,
LIANTRISANT 10.30 AM DYDD
GWENER
Mae gennym hefyd gefnogaeth
system grantiau bach HSBC unwaith
eto eleni felly os ydych chi’n nabod
rhywun sy eisiau grant i ddysgu
Cymraeg ffoniwch 01443 226386

am ffurflen gais.

STEFFAN WEBB
Prifweithredwr Menter Iaith




FFYNNON TAF NANTGARW
A GWAELOD Y GARTH

Gohebydd Lleol: Martin Huws

RYAN YN CYRRAEDD YR
UCHELFANNAU
Llongyfarchiadau i Ryan Nelson, 10
oed, o Waelod-y-Garth, sy wedi ei
dderbyn i fod yn aelod o Gwmni
Bale Ieuenctid Prydain. Roedd y
gystadleuaeth yn gref a channoedd o
blant yn ymgeisio am lefydd.

Mae’r bachgen, sy yn Nosbarth 5C
Ysgol Gwaelod-y-Garth, wedi bod
yn dawnsio ers pan oedd yn dair
oed. Dechreuodd ei ddiddordeb yn
ddamweiniol. Un tro roedd e a’i
frawd Miles yn aros i’'w chwaer
Stacey pan ofynnodd athrawes a
hoffai’r bechgyn ymuno a’r
dosbarthiadau dawnsio. Hwn oedd y
trobwynt.

Nid dawnsio yw ei unig ddiléit. Ar
hyn o bryd mae’n actio mewn ffilm
o’r enw Tom and Thomas a’r seren
yw Sean Bean.

“Rwy’n falch iawn ohono,” meddai
ei athrawes Gloria Hill-Smith.

GADAEL A CHYRRAEDD

Mae rhieni, llywodraethwyr, staff a
phlant Ysgol Gwaelod-y-Garth yn
dymuno ymddeoliad hir a hapus i
Mrs Morfydd Huws. Diolch iddi am
ei hymroddiad dros y blynyddoedd.

Mae Bwrdd y Llywodraethwyr
newydd apwyntio Mrs Esme
Griffiths yn ei lle. Ar hyn o bryd
mae Mrs Griffiths, sy’n byw yn Y
Creigiau, yn athrawes yn Ysgol Ifor
Bach, Senghennydd. Pob lwc iddi
yn ei swydd newydd.

FFAIR HAF: ELW O £1,200
Llwyddodd Ffair Haf y Gymdeithas
Rhieni, a gafodd ei chynnal ddydd
Sadwrn, Mehefin 16, i wneud elw o
£1,200.

Dechreuodd y ffair am 11 y bore a
bu’r tywydd yn braf nes iddi arllwys
i lawr am ugain munud i un. Ond
diolch i Heledd Wyn Hardy a’r
pwyllgor am eu gwaith caled a
diolch i bawb gyfrannodd, yn
gorfforol ac yn ariannol.

CROESO I AELOD NEWYDD
Llongyfarchiadau i Carol a Dafydd
Jones, Preseli, Fairwater Road,
Llandaf, ar enedigaeth merch, Carys
Elen.

Pan gyhoeddwyd y newyddion yng
Nghapel Bethlehem, Gwaelod-y-
Garth, dywedodd y Parchedig
Gareth Rowlands: “Hwn yw’r tro
cynta i ddiacon o Gapel Bethlehem
gael babi.”

CAROLINE YN DISGLEIRIO
Llongyfarchiadau i Caroline Chown,
o Riw’r Ddar, Ffynnon Taf, sy wedi
graddio mewn Microbioleg ym
Mhrifysgol Manceinion.

Merch Mike a Ros Chown yw
Caroline a chafodd ei haddysg yn
Ysgol Gwaelod-y-Garth ac Ysgol
Gyfun Rhydfelen. Pob lwc iddi yn y
dyfodol.

O’R GWAELOD I'R BRIG

Roedd enillwyr y mabolgampau’n
cynrychioli’r ysgol yng
Nghystadleuaeth Athletau Ysgolion
Caerdydd yn Stadiwm Lecwydd,
Caerdydd, ar Fehefin 25.
Llongyfarchiadau i Carl Enoch,
Aron Barnes, Sion Elfed, Lewys
Egal, Ceri Tucker, Sian James,
Elisha Robinson a Rebecca Thomas.

Llwyddodd rhai o’r plant i gyrraedd
Cystadleuaeth Athletau 1 Unigolion
yn yr un stadiwm ar Orffennaf 2 a
llongyfarchiadau i Lewys Egal, Sian
James, Sion Elfed, Kalisha Malpeli,
Jake Jones, Serena Malpeli,
Charmaine Brown, Joe Godfrey,
Ceri Tucker ac Aron Barnes.

Diolch i Mr Rhydian Lloyd am ei
waith caled.

MYND YN BELL I CHWARAE
GEM LEOL

Bydd Clwb Rygbi Ffynnon Taf yn
chwarae yn erbyn Y Tyllgoed, yn
Awstralia.

DIGWYDDIADAU
CAPEL BETHLEHEM, Gwaelod-y-
Garth, 10.30am. Gorffennaf 1: Y
Gweinidog (Cymun); Gorffennaf 8:
Y Gweinidog; Gorffennaf 15: Y
Parchedig Lona Roberts; Gorffennaf
22: Y Gweinidog; Gorffennaf 29: Y
Gweinidog.

Awst 5: Cymun yn Efail Isaf; Awst
12: Miss Eurwen Richards yng
Nghapel Bethlehem; Awst 19:
Gwasanaeth yn Efail Isaf; Awst 26:
Gwasanaeth yng Nghapel
Bethlehem.

CYLCH TI A FI, Ffynnon Taf:
brynhawn Mercher yn ystod vy
tymor, 1.15-2.45pm, Neuadd Pentre’
Ffynnon Taf. Mwy o fanylion: Jo
Jones, 029 20 810600.

CYLCH MEITHRIN Gwaelod-y-
Garth, 9-3.15, Festri Capel
Bethlehem, Gwaelod-y-Garth.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GWAELOD-Y-GARTH:
Gorffennaf 9: Cyfarfod Blynyddol y
Llywodraethwyr/Rhieni; Gorffennaf
10: Noson Agored Blwyddyn
Derbyn, Blwyddyn 1, 3, 4, a 5;
Gorffennaf 14: Helfa Drysor y
Gymdeithas Rhieni; Gorffennaf 17:
Noson Agored Blwyddyn 2 a 6;
Gorffennaf 17: Triawd Pres Cymru
yn yr ysgol; Gorffennaf 19: Disgo
1'r Plant; Gorffennaf 24: Diwedd
tymor.

Mae’r ddau dim wedi eu gwahodd i
chwarae mewn cystadleuaeth, sy’n

cynnwys timau o Lundain ac
Awstralia, ar gae y Melbourne
Harlequins.

Fel arfer, ni fyddai’r ddau’n cael
cyfle i chwarae yn erbyn ei gilydd
gan fod Ffynnon Taf ym Mhumed
Cynghrair y Dwyrain a’r Tyllgoed
yn y Seithfed Gynghrair. “Ar y
cychwyn, ro’n ni i gyd yn meddwl
fod rhywun yn tynnu coes,” meddai
Ray Hobby, trysorydd Y Tyllgoed,
“ond pan gafodd y gystadleuaeth ei
chadarnhau, ceson ni lawer o hwyl
yny clwb.”



CREIGIAU

Gohebydd Lleol: Nia Williams

Gwyliwch y sgrin!
Llongyfarchiadau i Sidn Edwards,
Parc y Fro ar sicrhau rhan yn y
gyfres deledu boblogaidd 'Rownd a
Rownd'. Edrychwn ymlaen yn
eiddgar i weld sut gymeriad fydd yr
actores amryddawn hon yn ei
phortreadu. Pob llwyddiant i ti Sidn
Gwellhad buan ...

i Eryl Thomas, Parc y Felin, a
dreuliodd gyfnod yn yr ysbyty yn
ddiweddar. Gorffwys piau hi, a
gobeithio am well iechyd yn y
dyfodol agos.

Bu Lyn Abel, Llys Illityd, yn yr
ysbyty yn derbyn llawdriniaeth yn
ddiweddar hefyd. Bellach mae Lyn
yn gwella yn dda, ac yn edrych yn
arbennig! Dalied ati i wella, Lyn.
Graddio

Llongyfarchiadau i Clare, merch y
Dr John a Lyn Abel ar ennill ei
gradd. Pob dymuniad da iddi i'r
dyfodol.

Newyddion da o lawenydd mawr!
Hyfryd yw llongyfarch Bethan Elis
Owen ar ei ddyweddiad efo'r Parch
Gareth Rowlands, gweinidog ifanc
Bethlehem, Gwaelod y Garth.
Brodor o Flaenau Ffestiniog yw
Gareth, a Bethan hithau wedi
dechrau ei thaith yn y gogledd - ond
Creigiau piau hi bellach! Pob
bendith, Bethan a Gareth!

Llond t§ o lawenydd!

Daeth mwy o newyddion da i gartref
yr Elis Owens yn ddiweddar - gyda
Rwth yn derbyn canlyniadau gwych!
Pasiodd Rwth ei harholiadau
meddygaeth gydag anrhydedd.
Llongyfarchiadau Doctor Rwth - a
phob llwyddiant i ti ar hyd y daith.

Cydymdeimlad

Estynnwn ein cydymdeimlad i Mr
Bryn Jones a'r teulu, Parc y Coed.
Bu farw mam Bryn yn ddiweddar.
Roedd Mrs Bessie Jones wedi
gwneud ei chartref gyda'i merch a'r
teulu yn Glantweli Fach, Pencader
ers rthai blynyddoedd bellach ac yn
derbyn pob gofal ganddynt fel teulu.
Carnifal llwyddiannus

Sidn Edwards

Do wir, cafwyd pmawn sych i
garnifal Creigiau! Wel, jest! ! Trodd
torf dda allan i gefnogi't carnifal
eleni eto. Thema'r orymdaith ydoedd
'Gwledydd y Byd' a hardd iawn yr
edrychai'r plantos a'u rhieni yn eu
gwisgoedd lliwgar. Cafwyd p'nawn
o chwaraeon a gemau yn y parc, a
roedd llawer iawn o stondinau
amrywiol yno - yn gwerthu ac yn
cynnig adloniant! Diolch i bwyllgor
o weithwyr dygn iawn am drefnu
carnifal llwyddiannus arall i'r
pentref.

Diolch ...

i'r cyfeillion selog, SD, MEO a SD -
chwi wyddoch pwy ydych! - am fod
mor barod i gasglu a rhannu
newyddion gyda darllenwyr y golofn
hon. Os na fu i'ch newyddion chi
weld golau ddydd, yna fe
ymddiheurwn - ond cofiwch, rhaid
cysylltu er mwyn cyfathrebu!

AUR DAN Y
RHEDYN

Dyna deitl rhaglen ar lafar ac ar gan
yn portreadu peth o gyfoeth
diwylliant gwerin bro'r eisteddfod,
yn y Babell Len yn Eisteddfod Sir
Ddinbych a'r Cyffiniau, yr ail
Sadwrn, 11 Awst 2001, 12.30pm.
Braint a hyfiydwch neilltaol i mi
yw cael trefnu a chyflwyno'r rhaglen
hon, yng nghwmni Cor Meibion
Betws-yn-Rhos (Arweinydd Nerys
Jones); Parli Hogiau Bro Cernyw
(Arweinydd Tom Bryniog); a
Gwilym Morris, Llanefydd. Y
Cadeirydd fydd Eirlys Gruffydd,
Llywydd Cymdeithas Llafar Gwlad,
a chyflwynir y rhaglen yn arbennig i
ddiolch am fywyd a gwaith John
Owen Huws (1952-2001), golygydd
y cylchgrawn Llafar Gwlad.
Croeso cynnes iawn i bawb.
Robin Gwyndaf

Menter laith Bwrdeistref
Sirol Caerffili

Rheolwr Swyddfa
20 awr neu 37 awr yr wythnos
Cyflog - tua £9,000 - £11,000/
£12,500 (gan ddibynnu ar oriau)
y flwyddyn pro-rata (cytundeb 1
blwyddyn) gan ddibynnu ar
brofiad.

Sefydlwyd Menter laith Caerffili
ym mis Medi 1999 i hyrwyddo
gweithgareddau i ddatblygu’'r
defnydd ac ymwybyddiaeth o’r
Gymraeg yn yr ardal. Sicrhawyd
nawdd gan Gyngor Bwrdeistref
Sirol Caerffili (Cronfa Adfywio’r
Gymuned) a Bwrdd yr Ilaith
Gymraeg i benodi unigolyn i fod yn
Reolwr/wraig Swyddfa, yn atebol
i’r Swyddog Datblygu. Lleolir y
swydd yn yr YMCA yny Bargod.

Rhaid i’r sawl a benodir fod yn
frwdfrydig ynglyn 4 hyrwyddo
prosiectau laith Gymraeg yn y
gymuned; yn meddu ar sgliliau
cyfathrebu ardderchog (yn vy
Gymraeg a’r Saesneg); fod a’r gallu
i deipio a defnyddio cyfrifiadur ac
yn medru gweithio’n annibynnol.
Disgwylir i’'r Rheolwr drefnu a
rheoli’r swyddfa a chefnogi’'r
Swyddog gyda marchnata’r Fenter.
Bydd rhai adegau pan fydd angen
gweithio gyda’r nos neu ar
benwythnos.

Dylid gwneud cais drwy lythyr a
CV dwyieithog , gan gynnwys
enw un canolwr, i Eleri Darkins,
12 Pine Tree Way, Nelson, CF46
6PA. Dylid nodi pa oriau gwaith
a ddewisir. Dyddiad cau -
Gorffennaf 16eg 2001. Fe
ddanfonir swydd ddisgrifiad a
manylion pellach am y Fenter i’r
ymgeiswyr a ddewisir i’r rhestr
fer.

Yn ogystal, fe wahoddir
ceisiadau gan fyfyrwyr sydd a
diddordeb mewn gweithio gyda’r
Fenter ar gytundeb byr dros
gyfnod yr Haf. Dylai’r
ymgeiswyr nodi’r cyfnodau vy
byddent yn gallu gweithio yn eu
llythyr cais.




LLANTRISANT

Gohebydd Lleol: Sian Evans

PRIODAS

Ar ddydd Sadwrn olaf mis Mehefin
priodwyd Mari Heledd, Maes yr
Haul a4 James Coxon yng Nghapel
Tabernacl Efail Isaf. Mae Mari
newydd gwblhau ei harholiadau ac
yn cychwyn ar ei gyrfa fel meddyg.
Mae James yn ddeintydd yng
Nghasgwent a byddant yn
ymgartrefu yn Rogerstone.

SYMUD TY

Rhaid ffarwelio a theulu arall y mis
yma - er, nid ydynt yn mynd yn bell.
Mae Alun a Heulwen Rees a’r plant
Ffion a Rhodri newydd symud o
Manor Chase ger Llantrisant i Efail
Isaf. Dymuniadau gorau i chi gyd
yn eich cartref newydd - a
gobeithiwn eich gweld o gwmpas yr
ardal hon o dro i dro.

LLWYDDIANT

Llongyfarchiadau i Sidn Thomas,
Cl6s Hereford ar gael ei derbyn yn
amodol i Brifysgol Rhydychen. Yn
ogystal, mae hi wedi ennill
ysgoloriaeth i Brifysgol Cymru
Aberystwyth.

YSGOL LLANTRISANT

Mae Mrs Alyson Hurst wedi bod yn
cydlynu ymgyrch plannu blodau o
bob math, mewn potiau o bob math
a sidp, er mwyn dod a lliw a
phrydferthwch i’r iard waelod a
mynedfa’r ysgol. Gobeithiwn
gymryd rhan yng nghystadleuaeth
Rhondda Cynon Taf yn ei Blodau.

Mari a James Coxon

GWEITHGAREDDAU CYMDEITHAS RHIENI AC
ATHRAWON
Y.G.G. LLANTRISANT

Mae mis prysur iawn gyda’r
gymdeithas ym mis Gorffennaf.
Dewch i gefnogi’r Gymdeithas a
chodi arian a chael hwyl ar yr un

pryd.

Yn gyntaf, ar 8 Gorffennaf,
trefnwyd Barbeciw i’r Teulu am
3.00 y prynhawn yn nhafarn y
Boar’s Head, Tylagarw.

Wedyn ar ddydd Sadwrn, 14
Gorffennaf bydd Ffair Haf yn cael
ei chynnal am 2.00 y prynhawn ar
Lawnt y Castell yn Llantrisant ei
hun.

Yn olaf, bydd Ras Falwnau am 2.30

y prynhawn ar ddydd Llun, 23
Gorffennaf ar iard yr ysgol.

Llawer o ddiolch i’r rhieni a’r
athrawon sydd yn gweithio’n galed i
drefnu’r gweithgareddau hyn ac yn
sicrhau eu llwyddiant. Cynhaliwyd
Ras Hwyaid (plastig!) ar brynhawn
Sul, 24 Mehefin ar yr afon Elai ger
ystdd Ynysddu, Pontyclun a
llwyddwyd i godi dros £700.

Diolch i bawb a gyfrannodd
blanhigion, pridd a/neu botiau i ni.

Bu Gwasanaeth Dosbarth 5 a 6 ar 22
Mehefin lle bu’r plant yn edrych yn
0l ar eu blwyddyn gyntaf yn yr
Adran lau a’r wythnos ganlynol bu
Gwasanaeth Dosbarth la 2 ar y
thema ‘Pobl sy’n ein Helpu’.

Bu Cor yr ysgol yn canu y tu allan i
siop Tesco, Tonysguboriau fel rhan
o’r digwyddiad i roi
cyhoeddusrwydd i ysgolion
Cymraeg yr ardal sy’n bwydo Ysgol
Gyfun Llanhari. Hefyd, aeth y Cori
Ysgol Heol y Celyn i recordio Can
Parti Ponti ar gyfer cryno-ddisg a
buon nhw wedyn yn perfformio’r
gin fel rhan o’r cor mawr o ysgolion
y cylch yn y Parti ar 30 Mehefin.

Aeth rhai o aelodau’r cor hefyd i
Gymanfa Ganu a drefnwyd gan
Gapel y Tabernacl, Efail Isaf i ganu
rhai o’r emynau sydd yn y llyfr
emynau newydd cyd-enwadol,
‘Caneuon Ffydd’ a chodi arian tuag
at FEisteddfod yr Urdd 2002.
Cyflwynodd y Gweinidog, FEirian
Rees, gopi o’r llyfr emynau i lolo
James, 1’w gadw a’i ddefnyddio yn
yr ysgol.

Ar 27 Mehefin gwahoddwyd vy
disgyblion i wisgo het haul i’r ysgol
am y dydd a chyfrannu £1 at elusen
ddewisedig y tymor am y fraint o
gael gwneud. Yr elusen yw
‘LATCH’, sef ymgyrch i godi arian
tuag at Uned Gancr i blant yn
Ysbyty Llandochau ger Caerdydd.
Trwy hyn hefyd mi wnaethom godi
ymwybyddiaeth y plant o beryglon
pelydrau’r haul.

Penodwyd Miss Catrin Richards i
staff yr ysgol i ddysgu yn Adran y
Babanod. Mae hi'n dod o
Geredigion yn wreiddiol ac yn
dysgu yn Ysgol Evan James ar hyn o
bryd.



EFAIL ISAF

G@hchydﬂ Lleol: Pat Edmunds

Cydymdeimlo

Estynnwn ein cydymdeimlad llwyraf
4 Varian Gapper, Julie, Carol, Paul
ac Alun, Cartref, Llanilltud Faerdref
ar golli gwr a thad yn ddiweddar.

Un o ddiddordebau mawr Hugh
Gapper oedd hwylio yn Solfach, Sir
Benfro ac roedd wedi bod yn
atgyweirio'r cwch y prynhawn
Sadwrn hwnnw cyn ei farwolaeth
annisgwyl.

Roedd Amlosgfa Llangrallo, ger
Penybont yn orlawn o bobol a
ddaeth i dalu eu teyrnged olaf i
Hugh ar fore Gwener, Mai 18ed.
Gwasanaethwyd gan y Parchedig
Eirian Rees a thalwyd teyrnged
bellach gan Mr Creighton Lewis.

Capel Tabernacl

Cymanfa Ganu

Cafwyd Cymanfa Ganu fywiog yng
Nghapel y Tabernacl fore Sul,
Mehefin 17eg. Fe ymunodd plant o
ysgolion Cymraeg y cylch gyda
phlant yr Ysgol Sul ac aelodau'r
capel i godit to i sain Band y

Tabernacl. Yr arweinydd gwadd
oedd Mr Robert Nicholls o
Gaerdydd.

Eleri Evans, Lisa Jones, Ffion a
Dewi Rees, aelodau o Deulu Twm
arweiniodd y gynulleidfa mewn
darlleniadau a gweddiau ar
ddechrau'r oedfa. Cafwyd dwy eitem
gan blant yr Ysgol Sul. Canodd y
plant lleiaf yr emyn "Lliwiau" yn
swynol dros ben a chafwyd
perfformiad hwyliog o "Rhoddion
Duw" gan y plant hyn.

Yn ystod y bore cyflwynwyd
copiau o Ganeuon ffydd i bob un o'r
Ysgolion Cymraeg lleol gan y
parchedig Eirian Rees. Cafwyd
casgliad ar ddiwedd yr oedfa i
gefnogi Eisteddfod yr Urdd,
Caerdydd 2002.

Symud T§

Ar 0l cyfnod hir, yn agos i ddeugain
mlynedd, mae June a Malcolm yn
gadael Ty'r Capel wedi rhoi
gwasanaeth amhrisiadwy yn gofalu
am y capel - bwich a fydd yn anodd
i'w lenwi.

Maent yn symud i Waelod y Garth
i fyw a gofalu am dad Malcolm.

Dymunwn y gorau iddynt yn eu
cartref newydd.

Fferm Amelia

Bu rhai o blant yr Ysgol Sul yn cael
hwyl ar Fferm Amelia ger
Llancarfan yn ddiweddar.

Gwasanaethau

Gorff 1 Parch Eirian Rees (cymun)
Gorff 8 Mr Geraint Rees

Gorff 15 Parch FEirian Rees, y
gynulleidfa yn mynd i Amelia Trust
am farbeciw yn syth ar ol y
gwasanaeth.

Gorff 22 Dr Alan Ifans (Caerdydd)
Gorff 29 Oedfa Undebol ym
Methlehem Gwaelod y Garth

Llongyfarchiadau

Pleser mawr yw cyhoeddi fod
Daniel Hardy wedi pasio ei brawf
gyrru - llongyfarchiadau mawr.

Mae John James newydd ddathlu
ei benblwydd yn 86 oed.
Llongyfarchiadau mawr iddo a
dymunwn yn dda iddo am y dyfodol.
Mae yn dal i ymddiddori mewn golff
ac yn dal i yrru ei gar.

Swydd Newydd
Ar draul ei chydnabyddiaeth fel
masnachwraig ifanc gorau

Birmingham, mae Menna Rees
Steer, gynt o Gynlas bach, wedi ei

Corc Bendigedig
Dan faner Cymdeithas Gymraeg
Llantrisant aeth criw bach,
parchus ohonom am benwythnos
hir 1 Gorc. Cafwyd diwrnodau
hwylus dros ben yn llawn sbri a
sbort, o ie, a thamaid o
. ddiwylliant.
. Roedd y gwesty yn un
¢ moethus a chanolog - y croeso, y
cymeriadau ond yn enwedig y
bwyd yn rhagorol. Roedd
llwyddiant y trip i lawr i drefnu
M trwyadl Gwil a sgiliau Mostyn
fel tywysydd yn cyfathrebu fel
brodor gyda gyrwyr eu bysiau!
Ymweld a llefydd anhygoel -
Blarney Castle, Kinsale a Cobh.
Gyda llaw - nid chwedl o gwbl
- ar 0l cusanu'r "Blarney Stone"
nid oedd taw ar John Thomas yn
| siarad fel pwll y mor ac yn ein
diddori drwy ddamhegion a
storiau difyr iawn. Campus o
benwythnos.

phenodi fel Pennaeth Cyfathrebu
Millenium Point Birmingham - ail
brosiect mwyaf ond un y Mileniwm
yn Wlad - gwerth £114miliwn.

Bydd y prosiect yn cysylltu
Addysg / Hamdden / Diwydiant /
Swyddfeydd / Masnach dan un to a
bydd Menna yn gyfrifol am reoli a
threfnu a datblygu'r cwbwl.

Yn 6l Jim Beeston, Prif Reolwr
Millenium Point, mae Menna a'r
profiad, y gallu a'r brwdfrydedd i
wneud y swydd a'r brosiect yn un
llwyddiannus iawn - nid tebyg o
gwbl i't "Dome"!

Mae pawb yn browd iawn o
Menna yn enwedig y teulu. Pob Iwc
a dymunwn yn dda iawn iddi yn ei
swydd newydd.




YSGOL GYFUN
LLANHARI

Gwyl a Hwyl

Trefnwyd bore o adloniant yn agos
at Tesco Tonysguboriau ar fore
Sadwrn, Mehefin 9fed gan ysgolion
cynradd Tonyrefail, Dolau a
Llantrisant ac ysgol gyfun Llanhari
er mwyn hybu addysg ddwyieithog
yn yr ardal.

Kayleigh Jones a Bethan Rosser

Cawsom ein diddanu gan blant o
bob ysgol. Yn cynrychioli Llanhari
roedd rhai o aelodau o'r parti
merched dan 15 yn canu, wedyn
dwy ferch o flwyddyn 9, Kayleigh
Jones a Bethan Rosser yn canu
deuawd.

Aneurin Barnard

Cawsom adloniant bywiog
dawnsio disgo gan ferched o

flwyddyn 8 sef Zowie Fowler,
Gemma Kelly, Anna Bennett a
Kayleigh Walters.

I orffen fe ganodd Aneurin

Dawnsio Disgo — Kayleigh, Ann, Zowie a Gemma

Barnard i'r gynulleidfa ar 61 gorfod
mynd i brynu “extension cable"
drydanol ar gyfer ei offer.

Roedd Mudiad Ysgolion Meithrin
yna a chyfle i blant bach paentio eu
gwynebau hefyd.

CATION

LYMRAEG

Cor Ysgol Llantrisant yn hybu Addysg Gymraeg



CYMRAEG AR Y
BWS

Dishgwlwch mas am y BWS
CYMRAEG yn mynd lan a lawr
hewl A470. Mae Consortiwm
Cymraeg i Oedolion Morgannwg
wedi gorchuddio bws Shamrock
gyda hysbysebion am
ddosbarthiadau Cymraeg yn yr
ardal. Mae lluniau enwogion fel
Anthony Hopkins, Roy Noble, Huw

Edwards, Shane Williams, Colin
Jackson, Nigel Walker, Ioan
Gruffydd, Mathew Rhys, Sarah

Edwards a Sian Lloyd yn cefnogi'r
ymgyrch.

Mae posteri hefyd i’'w gweld ar
ambell arosfan yn yr ardal a bydd
bysys eraill yn bwscario ambell
banel yn hysbysebu dysgu Cymraeg.
Bydd y BWS CYMRAEG yn cael ei
lansio yng Ngwesty Baverstock,
12.00 - 2.00 o'r gloch prynhawn
dydd Mawrth 18 Gorffennaf.
Galwch draw yno i ymuno yn yr
hwyl. Ffoniwch 01443 842008 am
ragor o fanylion.

1345 #4300

Ysgol Feithrin yn dathlu

GWERS
GYMRAEG
A PHRYD O
FWYD
AM DDIM

Os ydych yn nabod unrhyw un sy
wedi dweud

'I'd love to learn Welsh but ....'

yna dyma'ch cyfle chii ddweud :
'Wel beth am alw draw i Westy
Baverstock ddydd Mawrth 17eg
Gorffennaf i gael gwers Gymraeg a
phryd o fwyd AM DDIM'

Trefnwyd 4 taster days yng
Ngwesty't Heronston Pen-y-bont,
Miskin Manor Llantrisant, Heritage
Y Rhondda a Baverstock Merthyr i
geisio denu rhagor o ddysgwyr. Ar
hyn o bryd mae tua 1,000 o fyfyrwyr
Cymraeg i Oedolion yn ardal
Consortiwm Cymraeg i Oedolion
Morgannwg (Rh.C.T., Merthyr a
Phen-y-bont). Mae'r safon yn
ymestyn o ddechreuwyr safon 1 i rai
sydd newydd sefyll arholiad
Defnyddior Gymraeg (TGAU) a
Defnyddio'r Gymraeg Uwch (safon
'‘A').

Os oes diddordeb 'da unrhyw un,
dwedwch wrthyn nhw am ffonio
01443 842008 i drefnu gwers yn y
bore neu'r prynhawn, a phryd blasus
i gyd am ddim.

Dyma Mrs Lloyd a Mrs Sturman
gyda phlant Ysgol Feithrin Crown
Hill, Llanilltud Faerdre yn dathlu
Gwyl Feithrin 2001. Y thema eleni
oedd Dydd a Nos, felly gwisgodd
pawb —y plant a’r athrawon — eu PJs
drwy’r dydd a chawsant ‘Bicnic
Tedi Bérs’ amser cinio.

Cyhoeddi cadeiryddion
newydd ym Mhwyllgorau
Rhanbarth y Cynulliad
Cenedlaethol
Ary 6 ar 13 Gorffennaf 2001 bydd
Aelodau'r Cynulliad yn ethol
cadeiryddion newydd pan fydd y
Pwyllgorau Rhanbarth yn cyfarfod
am y tro olaf cyn toriad yr haf.
Dyma gyfle i chi gyfarfod Aelodau'r
Cynulliad sy'n eich cynrychioli yn y
Cynulliad Cenedlaethol. Yn ogystal
caiff aelodau'r cyhoedd ofyn
cwestiynau a chael nodi eu sylwadau

yn swyddogol gan y Cynulliad.

Mae'r Pwyllgorau Rhanbarth yn
cynrychioli anghenion a buddiannau
eu hardaloedd ac maent yn casglu
safbwyntiau ar faterion o
ddiddordeb lleol ar ran y Cynulliad
llawn a'r Pwyllgorau Pwnc.

Cynhelir Pwyllgor Rhanbarth y

De-ddwyrain yn y Barri (Neuadd
Goffa'r Barri) ar 13 Gorffennaf 2001
am 9:30am a bydd yn trafod y
Strategaeth Rheoli Gwastraff.
Mae'r wybodaeth ddiweddaraf am y
Cynulliad ar gael ar y wefan
(www.cymru.gov.uk), neu drwy
ffonio (029) 2089 8200.

TONYREFAIL

Gohebydd Lleol: D.J. Davies

CAPEL Y TON.

Ar Sul 24ain o Fehefin
croesawyd Mrs Beryl Davies yn
0l ar Ol bod ar un 0’1 theithiau
blynyddol gydau ffrind Mrs
Sylfia Howells. Y tro yma buont
ar daith mewn llong foethus y
“Costa Fictoria” ar For Y
Canoldir. Dechre o faes awyr
Bryste a hedfan i Naples yn yr
Eidal ag yna aros yn Sorrento am
ddwy noswaith ac yna ymuno a’r
llong yn Naples a galw yn Capri
a enwogwyd gan Yy gantores
enwog Gracie Fields, wedyn i
Pompeii a enwogwyd gan y
diweddar Frankie Howard ar y
Teledu dipyn o amser yn 6l erbyn
hyn, galw wedyn yn Sicily, ynys
sydd fel pél o flaen troed y tir
mawr yr Eidal, ag sydd yn enwog
am ei mynydd tanllyd yr Etna.

Croesi’r mor wedyn am ogledd
cyfandir yr Affrig i Dunis a
gweld rhai rhyfeddodau yno.
Bu’r wlad ar ddinas yn amlwg
iawn yn ystod yr ail ryfel byd.

Gadael yr Affrig tua ynysoedd
Sbaen i1 Palma ac yna am y ftir
mawr 1 Barcelona prif ddinas
Catalonia. Galw nesaf yn
Marseilles yn Ffrainc ac ymlaen i
Genoa yng ngogledd yr Eidal ac
yna yn Ol i Naples. Rwy’n siwr
bydd gofyn mawr arni i ddangos
y tafluniau yn ystod misoedd y
gaeaf. Diolch iddi am ei
chymwynas yn y gorffennol am
fod yn gyfrwng i1 godi arian tuag
at wahanol elusennau.

Cawsom gwmni a chenadwri
gan Mr Cecil Gibbs ar y Sul, un o
bobol amlwg yng nghapel
Bethlehem Cwmlai a galw mawr
am ei wasanaeth.

Mae Mrs Myfanwy Hunt yn
gwella yn dda ar 0l y driniaeth
law feddygol yw chlun ddeufis
yn 0l.

Mae Miss Vida Morgan, un o’n
haelodau wedi bod i fyny yn
ymweld a theulu yn Ynys Moén ac
wedi cael amser da yno.

Y Sul Nesaf disgwyliwn y
Parchedig Hywel Lewis o’r
Creigiau 1 wasanaethu.

DAMWAIN

Mae’'n ddrwg glywed fod Mrs
Fanw Williams cyn gymydog i ni
yn Nhylchawen wedi syrthio yn
ei hystafell yn Gelliseren. Mae
wedi cael dipyn o niwed wedi
torri asgwrn ei chlun ac yn yr
ysbyty yn cael triniaeth. Diolch i
Mrs Cassie Entwhistle am adael i
mi wybod am y ddamwain. Mae
hithau dros ei naw deg oed.
Gweddol yw meddai ond mae yn
isohebwyres dda i mi, bendith
iddi a’r cartref .

DATHLU YN SANT ALBAN.
Ar nos Sul y 17eg o Fehefin bu’r
eglwys yn dathlu 20ain mlynedd
agor yr eglwys newydd. Mae’r
achos dipyn yn fwy wrth gwrs. ac
roedd yr addoli gynt mewn hen
adeilad metel yn Heol
Penygarreg ac adeiladwyd y
newydd tu Ol yn Celyn Isaf.
Daeth tyrfa luosog i1 gefnogi’'r
dathlu, ac fe gymerwyd rhan gan
y ficer, Parch Stephen Ambani,
a’r Parch Elfed Hughes sydd
wedi ymddeol ond yn
cynorthwyo yn yr achos.
Darllenwyd a chyflwynwyd
gweddi gan iswarden Mrs Elaine
Carroll. Darparwyd lluniaeth ar
0l yr oedfa gan wragedd yr

Eglwys Sant Alban

eglwys.

Ar y Sadwrn canlynol cafwyd
te a Mefus 1 godi elw tuag at yr
achos a gwnaed yn dda. Diolch
eto it gwragedd am ei dyfal
barhad. Bendithion lu.

GENEDIGAETHAU

Llawer o ddiolch i ffrindiau a
thylwyth am gardiau ac
anrhegion ar enedigaeth wyr i ni
fel teulu ar 14eg o Fehefin,Rhys
William Vincent, mab 1 Eirwen a
Simon. Maen’t yn byw yn y
Beddau.

Hefyd llongyfarchiadau mawr i
Mrs Nita Stevens ar enedigaeth
wyr Issac Stevens. Maent yn byw
yn Stryd Pritchard Tonyrefail.
Mae Nita yn dod ir Capel yn
nawr ac yn y man gyda’u ffrind
Miss Betty Prosser.

HOFFECH CHI
Y DDYSGU
& CHWARAE'R

>’!1 PIANO?

gwersi piano a theori
ar gyfer pob safon

+

gwasanaeth cyfeilio
proffesiynol

hyfforddiant trwy’r Gymraeg gan
athrawes brofiadol (tystebau ar gael)

BRANWEN B EVANS

01443 686120
07974 119541




GILFACH GOCH

Gohebydd Lleol: Betsi Griffiths

Hofran

Mae Mr. Ken Edwards y postmon a'i
frodyr yn ffotograffwyr o fri ac mae
ganddynt luniau bendigedig o'r
cwm. Y dydd o'r blaen fe logon nhw
hofrennydd er mwyn tynnu lluniau
ot awyr. Mae pawb yn edrych
ymlaen yn eiddgar at weld lluniau
ot cwm wedi eu tynnu o’r awyr a
hefyd Bae Caerdydd a'r Fro.
Llongyfarchiadau iddynt am fod mor
fentrus.

Arddangosfa.

Gwahoddwyd y dosbarth Cwiltio i
Arddangosfa Cwiltiau yn
Amgueddfa Cwm Cynon Aberdar lle
roedd cwiltiau clytwaith bendigedig
o waith Cwiltwyr y Gadlys i'w
gweld.

Dyma arddangosfa cynta'r
Gymdeithas a gobeithio bod mwy i
ddod. Aeth Mrs Byant a Mrs
Abraham a'v cwiltiau gyda nhw a
thra roedd merched Gilfach yn
edmygu patrymau'r clytwaith,
rhyfeddu at gywreinrwydd pwythau
llaw a phatrymau traddodiadol Mrs
Abraham a Mrs Bryant oedd
merched Y Gadlys. Cafwyd croeso
cynnes iawn a gobeithio y bydd y
cysylltiad yn parhau. Bydd yr
Arddangosfa i'w gweld yn y Miwni
ym Mhontypridd o Gorffennaf 21
ain. Diolch i Julie Kelly Swyddog
Datblygu'r Celfyddydau am drefnu'r
ymweliad.

Yr Ardd Orau.

Wrth gerdded o gwmpas y strydoedd
sylwaf fod y gerddi yn edrych yn
hyfryd ac yn lliwgar dros ben . Mae
sawl un wedi treulio oriau yn trin y
lawntiau ac yn plannu blodau. Mae
cystadleuaeth gan Gyngor Rhondda
Cynon Taf i ddewis y gerddi gorau a
gobeithio y bydd llawer yn cystadlu.

Mrs Abraham yn dangos ei chwilt

Ysgol Creigiau

Plasmawr

Fe aeth Blwyddyn 6 i Blasmawr i
gael gwersi Ffrangeg gyda Madam
West, Celf gyda Mrs Evans,
Gwyddoniaeth gyda Mr Harries ac
yn olaf Cymraeg gyda Miss Davies.
Cafodd pawb hwyl a sbri yn gweld
eu ffrindiau o'r ysgolion eraill.

Beicio

Cafodd Blwyddyn 6 wersi beicio ar
iard yr ysgol. Roedd pawb wedi cael
wythnos wych yn dysgu sut i feicio
ar hyd y ffordd. Dydd Gwener fe
ddaeth dau ddyn i roi prawf i ni,
prawf ysgrifennu a phrawf
ymarferol. Pasiodd pawb y profion.

Nofio Blwyddyn 5 a 6

Aeth Blwyddyn 6 i Ganolfan
Hamdden Tyllgoed i gael gwersi
nofio am wythnos. Yr wythnos
ganlynol tro Blwyddyn 5 oedd hi.
Gweithiodd pawb yn galed a
chawsant dystysgrif i ddangos pa
lefel a basion nhw.

Criced

Aeth rhai o Flwyddyn 6 y ddwy
adran i chwarae criced. Chwaraeon
nhw dair gem i gyd. Enillon nhw
ddwy gém a dod yn gyfartal yn y
llall. Roedd hi'n agos iawn ond
methon nhw a dod yn y grwp o dri
rhediad.

Sindarela

Daeth sioe Sindarela i neuadd yr
ysgol. Prif bwrpas y sioe oedd
dangos pwysigrwydd glendid yn y
gegin. Mwynhaodd pawb ac ar

ddiwedd y sioe fe gafodd pawb frws
ewinedd, bag brechdanau a phecyn
i'w rewi i gadw bwyd yn oer.

P&l rwyd Blwyddyn 5

Chwaraeodd Blwyddyn 5 yn erbyn
Radur yn yr ysgol. Chwaraeon nhw
dair gem ac enillon nhw un. Roedd
sgdr y ddwy gém olaf yn gyfartal.

Dosbarth 4

Aeth Dosbarth 4 i ymweld a’r Pwll
Broga yng Nghreigiau i astudio
bywyd y pwll fel rhan o'u gwaith
thema. Daeth Seimon o "Rangers"
Caerffili i'w cynorthwyo a daethant
a rhai creaduriaid yn 6l gyda nhw i'r
dosbarth ac maen nhw'n dal yn byw
yn 'y tanc.

Ffair yr ysgol

Ddydd Sadwrn Mehefin 16 am ddau
o'r gloch fe bistylliodd y glaw i lawr.
Yn anffodus dyna amser agor Ffair
Haf yr ysgol a chafodd nifer o bobl
eu dal yn y glaw. Er gwaethaf
hynny, daeth llawer o bobl.

Mabolgampau

Ddydd Mawrth Mehefin 26 roedd
mabolgampau'r ysgol. Roedd timau'r
ysgol yn cystadlu yn erbyn ei gilydd
wrth i blant rasio yn y sbrint, rasys
bagiau ffa, sach, sgipio, ras rwystr
at ras 200 metr. Y sgor terfynol
oedd Einion(gwyrdd) - 89, Gwrgant
(coch) - 91, Iestyn(glas) - 92 a

Collwyn(melyn) - 94. Roedd vy
tywydd yn grasboeth ond
mwynhaodd pawb.

TONTEG A
PHENTRE'R
EGLWYS

Croeso

Croeso i’'r ardal i Nesta a Bill
Rogers. Daeth Nesta a Bill, rhieni
Delyth Johnson a Mamgu a Thadcu
Saran a Carys, o Rydaman, ac ers
mis Mai maent wedi ymgartrefu yn
y Ridings, Tonteg.

Brysiwch Wella

Dymunwn wellhad buan i Rhian
Lloyd Jones, Y Rise, wedi iddi gael
arthosiad byr yn yr ysbyty yn
ddiweddar. Mae yn disgwyl cael
mynd yn 6l yno am driniaeth cyn
hir-dymunwn adferiad iechyd llwyr
a buan iddi.

Yr un yw’n dymuniadau i Rebecca
Salmon, Cae’r Gerddi Pentre’r
Eglwys sy’n disgwyl cael mynd i
Birmingham am driniacth. Mae
Rebecca yn ddisgybl yn Ysgol
Rhydfelen-byddwn yn meddwl
amdanat ym Mhentre’r Eglwys a
Rhydfelen ac yn edrych ymlaen at
dy weld yn 61 yn fuan.

Croeso i’r Newydd ddyfodiad
Llongyfarchiadau i Sian Gill a
Nigel, Croes y Garth ar enedigaeth
babi bach, George, brawd i Samuel.
Dymuniadau gorau i chi fel teulu yn
eich cartref newydd.

Capel Salem
Bu'n ddau brynhawn prysur yn y
Capel ar y seithfed at wythfed ot
mis pan fu aelodau o'r Capel, o dan
arweiniad y Parchedig Peter Cutts,
yn annerch plant Ysgol Fabanod
Gwauncelyn a dosbarth Derbyn/
Blwyddyn 1 Ysgol Gynradd
Gartholwg. Cafodd y plant a'r
oedolion hwyl ac orig brysur yn
olrhain hanes y Fedyddfa ar emyn
don Cwm Rhondda. Os oedd eich
plentyn chi yno peidiwch synnu na
chewch eich tywys i weld lle cafodd
y cerddor John Hughes ei gladdu ym
mynwent Salem.

Rydym ni'n edrych ymlaen i ail-
ddechrau'r Ysgol Sul Gymraeg ar

Ysgol Gymraeg Garth Olwg

Ymweliadau 4 mannau crefyddol
Ar Fehefin y chweched aeth
dosbarth 1+2 i ymweld ag Eglwys
Gadeiriol Llandaf fel rhan o’u
hastudiacthau Addysg Grefyddol.
Aeth Dosbarth Derbyn/Blwyddyn 1 i
ymweld 4 Chapel Salem yn Nhonteg
ar Fehefin yr wythfed, a bu
Blynyddoedd 2, 3 + 6 yn y Synagog
yng Nghaerdydd ar Fehefin y
deuddegfed.

P&l rwyd

Bu'r tim yn cystadlu yn vy
Twrnament pél rwyd ym
Mryncelynnog ar Ddydd Iau,

Mehefin 14eg. Y canlyniadau oedd
ennill dwy gém a cholli un.

ddydd Sul, yr ail ar bymtheg o
Fehefin. Bydd yn dechrau am 10.30
y bore ac yn gorffen ymhen yr awr
ac mae croeso cynnes iawn i bawb.

Cymdeithas
Salem.
Cafwyd cyflwyniad diddorol dros
ben am Batagonia gan Alicia a
Carwyn Arthur ar yr wythfed o
Fehefin. Bu'n rhaid iddynt siarad am
bron i awr gan fod cymaint o
gwestiynau'n byrlymu oddi wrth eu
gwrandawyr. Ni ellid cael
cynrychiolwyr gwell ot wlad gan
fod Alicia wedi ei geni a'i magu'n y
wlad a'r ddau wedi cwrdd a phriodi
yno. Nid llawer o bobl sydd wedi
dysgu Cymraeg ac yna gorfod dysgu
Saesneg o ddifrif. Dyna yw hanes
Alicia ac mae wedi gwneud hynny
gyda graen. Roedd yn bleser
adeiladol i wrando ar y ddau. Diau y
bydd un neu ddau o'n haelodau'n
ymweld 4 Phatagonia yn y dyfodol
agos. Yn wir, efallai'r aiff y
Gymdeithas gyfan! Ein siaradwr
gwadd am nos Wener, Gorffennaf
6ed ydy Mr Basil Davies o Brifysgol
Morgannwg. Edrychwn ymlaen i'w
groesawu yntau. Trafodaethau
cyffredinol, gydag ambell i joc dda,
sydd yn digwydd ar y nosweithiau
Gwener eraill. Croeso cynnes atom.

Gymraeg Capel

Pél droed
Ennill oedd hanes y tim yn y gém
rhyngddyn nhw a Llanilltud
Faerdref ar Fehefin 15fed — y sgor
oedd 8-2.

Taith Haf “Facts + Figures”

Ar Fehefin 15fed bu cwmni yn
cyflwyno egwyddorion
mathemategol trwy gyfres o gemau
a thrwy ddatrys problemau.
Blynyddoedd 4 a 5 a fu’'n ddigon
ffodus i ymuno yn hwyl vy
gweithgareddau.
Disgo Cymdeithas Rhieni ac
Athrawon

Cynhaliwyd disgo gan y Gymdeithas
Rhieni ac Athrawon rhwng 6.00 a
9.30 ar nos Wener, Mehefin 15fed.

Thema’r noson oedd “Shorts n’
Shades!”.
Dathlu cyhoeddiad y Llyfr

Emynau Newydd

Ar fore Sul Mehefin 17eg aeth nifer
o flwyddyn 6 i Gymanfa yn
Nhabernacl Efail Isaf, 1 ddathlu
cyhoeddiad y Llyfr Emynau
newydd.

Teithiau Addysgol

Bu Dosbarthiadau 2/3 a 3/4 yn
ymweld a Phontypridd ar Fehefin
19eg fel rhan o’u gwaith
Daearyddiaeth a bu Adran y
Babanod yn Sain Ffagan fel rthan o’u
gwaith Hanes ar Fehefin 22ain.

Ffarwelio a’r Myfyrwyr

Roeddem yn fliniawn i ffarwelio a
myfyrwyr UWIC — Janine Wardell,
Cerys Jones a Sara Jane. Dymunwn bob
llwyddiant iddyn nhw yn y dyfodol.

Profiad Gwaith

Croesawyd cyn-ddisgybl, Lowri Davies
am ddau ddiwrnod o brofiad gwaith ar
Fehefin 21ain a’r 22ain. Bydd Lowri yn
dychwelyd atom ym mis Medi.



YSGOL GYMRAEG
TONYREFAIL

Cymdeithas Rieni ac Athrawon
Yn ddiweddar cyflwynodd
Cymdeithas Rieni ac Athrawon yr
Ysgol ddau deledu a pheiriant fideo
ynghyd a phentwr o lyfrau Cymraeg
gwerth £1000 i'r Ysgol. Dywedodd
ein Prifathro ein bod yn ffodus i gael
cymdeithas sydd mor weithgar a
brwdfrydig. Ond nid yw'r gwaith
wedi gorffen. Ar y pymthegfed o
Fehefin cynhaliwyd Ffair Haf lle
casglwyd £460 arall. Y cam nesaf
yw sefydlu llyfrgell i Adran vy
Babanod ym mbhrif adeilad yr Ysgol.
Yn wir mae’r Gymdeithas wedi
dechrau ar y gwaith sydd am draws
newid y cyntedd.

Athrawon

Braf yw dweud fod Miss Ceri Huws
wedi cael cytundeb ychwanegol o
flwyddyn i ddysgu y Babanod
Uchaf. Dymunwn yn dda iddi ar
ddechrau ei gyrfa. Yn anffodus
penderfynodd Mrs Luned Jones ein
gadael ar ddiwedd y flwyddyn ysgol
hon. Dymunwn yn dda iddi hi, ei
gWwr ar plant yn eu cartref ym
Mhontarddulais.

Pél-Rwyd

Llongyfarchiadau hefyd i’n tim pél-
rwyd a aeth drwyddo i'r ornest gyn-
derfynol ym Mhencampwriaeth
Ysgolion Llantrisant at Cylch.
Cynhaliwyd y rhain yn Ysgol Gyfun
Bryncelynnog. Dyma'r canlyniadau -
Gwauncelyn 1 Tonyrefail 6, Pentre'r
Eglwys 1 Tonyrefail 1,
Hendreforgan 1 Tonyrefail 4.
Gornest gynderfynol - Cwmlai 6
Tonyrefail 3.

Hybu Addysg Gymraeg

Ar y nawfed o Fehefin aeth
cynrychiolaeth o'r Ysgol i lawr i
ganolfan siopa Tesco
Tonysguboriau. Pwrpas yr ymweliad
oedd hybu addysg Gymraeg yn yr
ardal. Chwaraewyd y delyn gan
Emily Thomas a Rhianydd Rosser.
Llefarwyd darnau o farddoniaeth
gan Fflur Elin a Claire Hortop. Yna
perfformiwyd ymgom gan Laura
Lewis, Emily Thomas a Rhianydd
Rosser. Cafodd y plant fwynhad
mawr a gwelwyd llawer nad oedd a
chysylltiad ag unrhyw gylch

Cymraeg yn aros i fwynhau y wledd.

Bae Caerdydd

Ar yr ail ar hugain o Fehefin cafodd
blynyddoedd pump a chwech drip i
Fae Caerdydd. Yno cawsant hanes
yr ardal, sut yr oedd wedi datblygu a

Ffair Haf yr Ysgol

e

hefyd dirywio. Roedd hyn yn ffordd
effeithiol iawn o ddysgu hanes a
daearyddiaeth. Wedyn i atgyfnerthu
y wers aethom ar daith mewn bws
dwr o gylch y Bae.

Ysgol Heol y Celyn

I ddechrau y mis yma hoffwn
ddiolch i bawb a anfonodd gardiau
Dydd Ewyllys Da atom yn yr
ysgol.Ar y diwrnod cawsom
wasanaeth arbennig ble cafodd y
neges ei ddarllen mewn chwe iaith
wahanol. Bu'r plant yn brysur yn
creu cardiau i anfon at ysgolion
eraill, anfonwyd dros 70 o gardiau i
ysgolion ledled Cymru.

Llwyddiannus iawn fu taith
blwyddyn 5 a 6 yr adran Saesneg i
Langrannog, gyda phawb wedi
bihafio yn ardderchog yn 6l Miss
Claire Griffith a Mrs Angela Powell.
Da iawn nhw! Nid nhw oedd yr unig
blant i fynd ar drip y mis yma. Fe
aeth blynyddoedd 3 a 4 yr adran
Gymraeg a Saesneg i Bontypridd fel
rhan o waith Daearyddiaeth y tymor,
yn ogystal 4 dosbarth Meithrin yr
adran Gymraeg a dosbarth Derbyn
yr adran Saesneg a aeth i Gastell
Cyfarthfa.

Ar yr ail ar hugain o'r mis mae
dosbarthiadau IE a 1C yn mynd i
gael picnic tedi i ddathlu wythnos y
tedi. Dwi'n siwr y cant ddigon o
sbort.

Hoffwn ddiolch i Lynwen Pierce

am ddod i siarad a'r plant am waith
yr R.S.P.C.A. Roedd y plant wedi
mwynhau ei hanesion diddorol am
anifeiliaid a'n hamgylchfyd yn fawr.
Bu blwyddyn 6 yn cael gwersi
beicio hefyd am ychydig o ddyddiau
1 wneud yn siwr eu bod yn saff ar yr
heolydd.

Bu tim pél-droed yr ysgol yn
chwarae yn erbyn Pontsionnorton yn
ddiweddar a’r sgor terfynol oedd
Heol y Celyn 3 Pontsionnorton 3,
felly da iawn fechgyn! Daliwch
ymlaen gyda'r gwaith da!
Llongyfarchiadau mawr i Samantha
Harres hefyd ar ennill medal arian
ym mhencampwriaeth Karate
Prydain. Da iawn ti Samantha.

Teimlaf fod y clod mwyaf i fod i
Rhys Downes am ei Iwyddiant yn
chwarae rygbi. Mae Rhys yn gapten
tim Ysgolion Pontypridd a nawr mae
wedi ei wneud yn gapten tim
Dwyrain Cymru A. Chwaraeodd y
tim yn erbyn Gorllewin Cymru A yn
Dunvant ddiwedd mis diwethaf a’r
sgor terfynol oedd Gorllewin Cymru
7 a Dwyrain Cymru 14. Sgoriodd
Rhys 9 pwynt sef un cais a dau
drosgais. Da iawn ti Rhys a phob
Iwc i ti yny dyfodol.

PONTYPRIDD

G@h@ﬂ)y&d LH@@)H: J&ync RCCS

Pontypridd.

Croeso i Mayfield Road, Graigwen i
Sonia Sokolowsky.Mae Sonia yn
Brifathrawes yn un o ysgolion
Tonyrefail.

Croeso hefyd i deulu'r Laban. Mae
Gary,Sharon,Tomos a Rhianon wedi
symud o Benycoedcae i Whiterock
Avenue.

Penblwydd hapus hwyr i ddau o fois
Graigwen bu'n dathlu penblwyddi
nodedig mis diwethaf.
Dymuniadau gorau i
Caffery a Hefin Gruffudd.
Llongyfarchiadau i Ffion Griffiths ar
ei phriodas a Darren Andrew Jones
o Bantygraigwen. Aethant i ffwrdd i
T Dominican Republic i briodi.

Gerwyn

Dali Redeg

"yr Hen Goesau"-yn dal i redeg
(thywsut!!) Bydd tim cryf yn
mynychu Ras 5K "Race For Life"
Nos Fercher Gorffennaf 1leg yng
Nghaerdydd 1 godi arian ac
ymwybyddiaeth o'r elusen gancr
"Imperial Cancer Research"

Ysgol Evan James

Cynhaliwyd Barbiciw llwyddiannus
iawn ar noson hynod o braf yng
Nghlwb Rygbi Pontypridd gan
Gymdeithas Rieni ac Athrawon yr
Ysgol.

Mae'r tywydd braf yn ystod yr
wythnosau diwethaf wedi caniatau
nifer o ddosbarthiadau i fynd ar
ymweliadau.

Aeth Dos.13, 14 a 15 ar daith i
Aberhonddu i astudio daearyddiaeth.
Mae holl ddosbarthiadau yr Adran
lau wedi bod i'r Ganolfan
Amgylcheddol yng Nghilfynydd.

Bu disgyblion Blwyddyn 6 yn
recordio caneuon ar gyfer raglen
radio "Sioe Gerdd" yn Studios y
BBC yn Llandaf.

Yn ystod y chwech wythnos
diwethaf mae Dos. 14 a 15 wedi bod
yn cael gwersi pel fasged gan y
"Rhondda Rebels" ym Mharc
Ynysangharad.

Mae 9 dosbarth yn cael cyfle i
ymweld ag Amgueddfa Pontypridd
cyn bo hir i weld arddangosfa
"Mapio'r Byd Newydd a

Ysgol Pont Sion Norton

Cyngerdd Haf

Cynhaliwyd cyngerdd llwyddiannus
gan blant yr ysgol yng Ngapel
Noddfa, Ynysybwl ar Fehefin 20",
Cafwyd eitemau unigol, cor yr ysgol
a pherfformiad gan grwp drama’r
ysgol, sy’n ymarfer bob nos Fawrth
dan arweiniad Lyn Jones. Fe aeth
elw’r noson tuag at Cymorth
Cristnogol.

Ymweliad ag ysgol Rhydfelen

Treuliodd Blwyddyn 6 ddiwrnod yn
Ysgol Gyfun Rhydfelen, dydd
Mercher Mehefin 27*". Trefnwyd
gwersi ar eu cyfer gan staff ysgol
Rhydfelen a chawsant gyfle i
gyfarwyddo a’r lle cyn dechrau yno
mis Medi. Yn dilyn hyn, bydd noson
agored i’r disgyblion a’u rhieni nos
Fercher, Gorffennaf 4Y%,

Darganfyddiadau'r Capten Cook yn
y Mor Tawel".

Bu Nerys Mann yn cerdded mewn
Taith Noddedig i godi arian at
Glefyd y Siwgwr yng Nghaedydd yn
ddiweddar.Cafodd fathodyn a
thystysgrif am ei hymdrech.

Daeth Fferm y Ffrindiau Bach o
Drehafod i'r Ysgol mis diwethaf.Bu
Carol Feehan y perchennog yn
sgwrsio a't plant yn Adran y
Babanod. Roedd y disgyblion wrth
eu bodd yn cael trafod yr anifeiliaid
a dysgu amdanynt.

Cafwyd ymweliad gan Gwmni
Theatr Spectacle gyda'i perfformiad
o "Chwarae Cuddio" i
Ddosbarthiadau 7,8 9 a 10.

Cynhelir mabolgampau 't Ysgol ar
Gaeau'r Brifysgol yn Nhrefforest
fore Mercher Gorffennaf 11eg.

Bydd dosbarthiadau Meithrin a
Derbyn yn gorffen digwyddiadau'r
tymor gyda'u cyngherddau.

Llongyfarchiadau i Lewis Smith ar
gael ei ddewis fel maswr i Dim A
Dwyrain Cymru.

Dymuniadau gorau i Ddisgyblion
Blwyddyn 6 a phob lwc iddynt yn
Ysgol Gyfun Rhydfelen.Bydd colled
mawr ar eich hol!!

Llongyfarchiadau

Llongyfarchiadau i Nia Thomas, ein
hathrawes feithrin ar ei phenodiad
fel athrawes yn Ysgol Gymraeg
Penarth. Dymuniadau gorau i’r
dyfodol.

Parti Ponty

Bu’r gymdeithas rhieni ac athrawon
yn gwerthu nwyddau ym Mbharti
Ponty ar gyfer dathliad hanner can
mlwyddiant yr ysgol. Paratowyd
arddangosfa hefyd o weithgareddau
a llwyddiannau’r ysgol dros vy
blynyddoedd. Cafwyd cyfle eto i
glywed cor yr ysgol yn perfformio.

" DEFNYDDIA DY )
CYMRAEG

Biliau Trydan, Nwy, Dvwr,
Ffon, Cyngor Lleol
Swyddfa'r Post, Banciau
Chwilio am Waith
Hawlio Budd-dal
Treth Incwm
Wrth ddefnyddio'r
gwasanaethau hyn gallwch
ddefnyddio'r iaith
Gymraeg.
Cymerwch fantais
o bob cyfle.

Am ragor o wybodaeth

0845 6076070
N J

SIOP BARA

Y PENTREF
Heol St Illtyd
Pentre’r Eglwys

Bara a chacennau
wedi eu pobi yn y siop
mewn ffwrn draddodiadol.
Mrs Janet Evans

01443 202013
Trefnir Arlwyo




Cynllun Ieuenctid y Cymoedd h w y | iQ u 2 0 O 1

Mae CIC yn trefnu gweithgareddau i1 Ienenctid y Cymoedd ar gyfer yr haf. Os ydych chi o’r oedran 11 — 18
mae cyfle gyda chi i ymuno a ni i fwynhau nifer o weithgareddau yn ystod gwyliau’r ysgol. Edrychwch ar yr
amserlen 1 weld os oes rhywbeth sydd o ddiddordeb i chi ac yna cwblhewch y dudalen a’i ddanfon gyda siec
am gyfanswm eich tripiau i:

Hwyliau CIC  Canolfan yr Urdd

Aberdar

CF44 7ES

Os oes unrhyw broblem cysylltwch 4 swyddfa CIC ar 01685 882299 neu e bostio cic@urdd .org

Dyddiad Gweithgaredd BlwyddynCost Disgrifiad
Ysgol
2/08/01 Skate Extreme 7,8,9 £12:00 Diwrnod ym mharc sglefrolio mwyaf yng Nghymru
a’r Gorllewin. Ar gyfer llafnrolio, sglefyrddio, BMX
a beicio mynydd
8—10/08/01Ymweld & Maes B Yr|12,13 £15:40 Bws ar gael i fynd a dod nél & chi i Maes B yr
Eisteddfod Eisteddfod gan gynnwys tocynnau gigiau’r noson
9/08/01 Canolfan  Ddringo(7,8,9 £15:00 Amryw o weithgareddau - dringo, cwrs rhaffau
Llangorse uchel, gwifren zip a llawer mwy.
16/08/01 |Oakwood 7-13 £18:00 Diwrnod ym Mharc y Deri i fwynhau nifer o
weithgareddau a reidiau
21/08/01 |Dolygaer 7,8,9 £20:00 Diwrnod ar y dwr yn hwylio a chanwio yng nghanol
rydferthwch Bannau Brycheiniog
23/08/01 |Paintballing 10-13 £18:00* [Cyfle i redeg o gwmpas Coedwig Cenarth yn
saethu paent at eich ffrindiau! Pwy all ofyn mwy?
29/08/01 |Outdoor Challenge [7,8,9 £18:40  Piwrnod yn Syrffio a Beicio Mynydd
31/08/01 |Chicago 7 -13 £28:50  |Prosiect diweddara Denise Van Outen, sioe gerdd
llawn lladrata a chyffro.

Mae pob cost yn cynnwys cludiant

* yn cynnwys cinio

S e e e e e e e e e e e e e e e e e e e o e e e e e
Dyddiad Gweithgaredd Cost ie/na
02/08/01 Skate Extreme £12:00
08 — 10/08/01 Maes B £15:40
09/08/01 Canolfan Ddringo Llangorse  £15:00
16/08/01 Parc y Deri Oakwood £18:00
21/08/01 Dolygaer £20:00
23/08/01 Paintballing £18:00
29/08/01 Outdoor Challenge £18:40
31/08/01 Chicago £28:50
Cyfanswm

Enw:

Cyfeiriad:

Rhif Ffon:
Ysgol:

Blwyddyn Ysgol:

PENTYRCH

Gohebydd Lleol: Bethan Griffith

Clwb y Dwrlyn

Cafodd cricedwyr Clwb y Dwrlyn
gyfle ddwywaith yn ystod y mis, i
arddangos eu sgiliau pel niferus ac
amrywiol. Chwaraewyd gem cynta'r
tymor yn erbyn staff Sain Ffagan yn
Wenfo, ond colli wnaethant. Erbyn
yr ail gém, roedd yr oriau o ymarfer
yn amlwg !, ac ennill wnaethant
erbyn tim criced Creigiau. Seren y
noson oedd John Hardy, unwaith
eto, wrth iddo sgorio rhyw 59 o
rediadau. Mae cyfle i dalut pwyth
yn ol yn erbyn staff Sain Ffagan, gan
eu bod yn cwrdd eto yr wythnos
nesa'.Pob Iwc i chi.

Llongyfarchiadau i

- Sion Dafydd, mab Nia Wyn
Williams, Penmaes wrth iddo raddio
mewn steil o Brifysgol Leeds , drwy
gael Gradd Dosbarth Cyntaf mewn
Graffeg. Ardderchog wir!

- ac i Mari, ei chwaer sydd am
ddechrau cwrs 0l-raddedig P.R ym
Mhrifysgol Caerdydd ym Mis Medi.
Yn ol pob sén, mae Sion Dafydd a
Mari yn dod adref i fyw, ac mae
mam yn meddwl symud allan!

- i Sara Esyllt Jones, Penffordd, ar
raddio mewn Drama ac
Astudiaethau’r Cyfryngau ym
Mhrifysgol Cymru, Aberystwyth

- Sarah Morgan, Alloway ar ei
phenodiad yn Brifathrawes yn Ysgol
Gynradd Llancarfan. Mae Sarah yn
Ddirprwy yn Ysgol Gynradd
Caegarw, Aberpennar ar y funud.
Bydd hi'n dechrau ar ei swydd
newydd ym Mis Medi. Pob hwyl i ti
Sarah.

Clwb y Dwrlyn

Bu criw ar fordaith o gwmpas Bae
Caerdydd ym mis Mehefin. Roedd
yn noson braf a cafwyd cyfle i weld
y morglawdd a rhai o’r tai a fflatiau
newydd ym marina Penarth. Cafwyd
pryd blasus yn y Lewis Arms,
Pentyrch ar ddiwedd y noson.

Merched y Wawr

Ym mis Mehefin bu criw yn cerdded
morglawdd Bae Caerdydd a phrofi
rhai o ddanteithion Mermaid’s

Quay.

PROSIECT HANES
LLAFAR : MENYWOD
YNG NGHYMRU 1920-

1960

Mis Medi y llynedd, aeth Merched y
Wawr i'r afael 4 phrosiect cyff'rous
newydd, gyda chymorth Cronfa
Treftadaeth y Loteri. Y bwriad yw
casglu MIL o dapiau o leisiau
Merched y Wawr dros Gymru
gyfan. Erbyn hyn y mae tua 300 o
dapiau wedi'u recordio a thua hanner
y rheiny wedi'u crynodebu. Caiff y
rhain eu cadw'n ddiogel yn
Amgueddfa Werin Cymru, Sain
Ffagan. Rydym wrthi'n ogystal yn
casglu lluniau ar gyfer eu defnyddio
mewn arddangosfeydd, pecynnau
addysg a llyfrau.

Mae'r Swyddogion Maes, sef
Sharon Owen yng Ngogledd Cymru
a Ruth Morgan yn y De wedi bod
wrthi'n ddyfal yn rhanbarthau Arfon,
Dwyfor a Chaerfyrddin. Ond un o'r
nodweddion mwyaf cyffrous yw'r
modd y mae aelodau'r mudiad ei hun
yn dysgu bod yn haneswyr. Yn y
rhanbarthau sy’n bellach i ffwrdd
wrth y ddwy swyddog, y mae'r
aelodau wedi bod yn gwneud y
gwaith recordio eu hunain, hynny
yw, yr aelodau iau sydd wedi bod yn
recordio'r aelodau hyn.

Y mae'r prosiect yn unigryw
oherwydd ei fod am gasglu hanes
menywod, a rheiny'n rhai Cymraeg
eu hiaith, yn y cyfnod 1920- 1960. Y
bwriad yw i ganolbwyntio ar
bynciau fel iechyd, gwaith,

hamdden, y dewisiadau oedd
ganddynt, eu teimladau a'u
disgwyliadau.

Os am fwy o fanylion ynglyn a'r
prosiect, cysylltwch a Ruth Morgan
yng Ngholeg y Drindod,
Caerfyrddin (01267 676737).

Clwb Carco
Bro Allta

Prif Weithiwr Chwarae — 12.5 awr
yr wythnos, tymor yr ysgol yn unig
Cyflog - £7 yr awr

Mae angen Gweithiwr Chwarae
hyfforddiedig a phrofiadol i weithio
mewn clwb gofal plant ar 6] ysgol
cyfrwng Cymraeg newydd, yng
Nghlwb y Bechgyn a Merched,
Ystrad Mynach.

Fe fydd y cynllun yn dechrau ym
mis Medi 2001, ac fe fydd yn
cynnig gofal ar 6l ysgol i 16 o blant
i gychwyn.

Gweithiwr Chwarae
Cynorthwyol — 10 awr yr
wythnos, tymor yr ysgol yn unig
Cyflog - £5 yr awr

Mae angen Gweithiwr Chwarae
Cynorthwyol ar gyfer y clwb uchod.
Dyddiad Cau
4:30pm Gorffennaf 13eg
Fe fydd yr ymgeiswyr sy’n cyrraedd
y rthestr fer yn derbyn cyfweliad ar

Orffennaf 19eg — 20fed.
Fe fydd apwyntiadau yn ddibynnol
ar ofynion yr Heddlu.

Am becyn cais ac am ragor o
wybodaeth cysylltwch & Lowri
Pugh, Menter Iaith Sirol
Caerffili, YMCA Bargod, Aeron
Place, Gilfach, Bargod, CF81
8QE.
Ffén: 01443 820913
mentercaerffili@talk21.com

AGOR Y DRWS

Mae Consortiwm Addysg Gymraeg i
Oedolion Caerdydd a’r Fro wedi
cyhoeddi llyfryn diddorol ar gyfer
dysgwyr a Chymry Cymraeg sy’n
chwilio am gyfle i ymarfer a
defnyddio’r iaith yn yr ardal. Gellir
cael copiau o’r llyfryn gan Nans
Couch - 029 20753625.

Os am

DIWNIWR

PIANO

Cysyliter 4

Hefin Tomos

16 Llys Teilo Sant,

Y Rhath
CAERDYDD

Ffén: 029 20484816




MEITHRIN MWY O
SGILIAU

Nos Iau, 7fed Mehefin cynhaliwyd
noson wobrwyo yng Nghlwb y Bont
gan Swyddog Datblygu cylchoedd
meithrin Cynon a Taf, Sharon
Warren. Bu'r arweinyddion yn
mynychu cwrs hyfforddi a gloywi
iaith yn Nhrefforest am dri mis a
hon oedd y noson i gydnabod eu
hymroddiad a'u gwaith caled.
Cyflwynwyd tystysgrifau i bob un
gan Rita Jones, Dirprwy
Brifweithredydd MYM.

Hefyd yn bresennol oedd
Cadeirydd y Pwyllgor Sir, Danny
Grehan, Julie Roe, Ysgrifennydd a
Heather Rawlinson,Swyddog
Rhanbarthol.

Y mis diwethaf, cafwyd noson tystysgrifau.
gyffelyb pan fu arweinyddion Llongyfarchiadau gwresog i bawb.
cylchoedd y Rhondda yn derbyn eu

Pob hwyl i chi dros POSAU

QQ’ wyliau’r haf.
\ ATEB. . Llygoden dew!

Dyma luniau i chi liwio pa anifail sy’n bwyta gyda’i gynffon?

Beth sy’n llwyd gyda phedair coes ac yn pwyso 98 pwys?

ATEB. . Pob un. Mae nhw’n cysgu gyda nhw hefyd!
Pa anifail a ddylai gario can o olew?

y, ATEB. . Llygoden am ei bod yn gwichian!
Pa greadur yw’r un mwyaf deallus?
ATEB. . Morgrug . . . Mae nhw’n gwybod bob amser
Pa ffrwythau a IIysiau ble byddwch yn cael picnic!

welwch chi?

Pili Pala, Gloyn Byw, Iar Fach yr Haf
Beth ydych chi’n galw’r creadur pert hwn?

Yn yr ardd ar ben y rhiw
Gwelais flodyn pedwar lliw,
Blodyn bychan coch a melyn,
Du a gwyn, ar ben y rhiw.
T. Gwyn Jones.

¢, CRIW PLANED PLANT
A AR Y FFORDD
DRWY'R HAF!

Mae'na filoedd o blant ledled Cymru yn gwybod fod
yna ddigon o hwyl i'w gael wrth wylio Planed Plant
ar S4C - ond mae'r haf yn dod, ac mae hynny'n
golygu llawer mwy o hwyl na'r arfer wrth i griw
Planed Plant fynd ar y ffordd i gyflwyno Taith Haf
S4C mewn amryw o leoliadau ymhob cwr o'r wlad.

Mae'r daith eleni'n dechrau ar ddydd Sadwrn,
Mehefin 30, ym Mhontypridd wrth i Barti Ponty
groesawu Elen, Branwen a Martyn - heb anghofio
Sali Mali - i arwain diwrnod o hwyl a sbri yn y
Cymoedd.

Oes, yn wir - mae 'na weithgareddau fydd at ddant
pawb ar y fwydlen. Ar 61 mwynhau sioe Planed
Plant, gydag ymddangosiad gan ambell wyneb
cyfarwydd o'r gyfres Pam Fi Duw?, gallwch edrych
ymlaen at hud a lledrith heb ei ail yn Sioe Hud
Abracibabra o'r Rhaglen Wirion 'Na!

Bydd Shari Llywelyn o Uned 5 yn cyflwyno Sioe
Grefftau, tra bydd Martyn Geraint a Sali Mali yn
cyhoeddi enillydd cystadleuaeth sy'n cael ei gynnal
ar y diwrnod, cystadleuaeth a drefnir gan y Mudiad
Ysgolion Meithrin. Bydd y plentyn sy'n troi i fyny
yn y parti yn y wisg ffansi orau yn ennill gwobr
arbennig!

Hyn oll ac ymddangosiad gan Steffan, Sarra,
Haydn a Tara - sy'n fwy cyfarwydd fel CIC!. Ac i
bawb sy'n ffans brwd ot grwp anhygoel, mae'na
newyddion gwych. Yn ystod dathliadau Parti Ponty,
bydd CD newydd Cic yn cael ei lansio.

Dyma'r drydedd Daith Haf i ELEN HUGHES, un o
dim cyflwyno rhaglenni meithrin Planed Plant, ac
mae hi'n edrych ymlaen yn arw at gael mynd allan ar
y ffordd unwaith eto eleni.

"Mae'n brofiad grét cael cwrdd a'r plant, ac yn
gyfle i ddod i adnabod y gynulleidfa. Gyda'r plant
meithrin, mae 'ma wynebau newydd bob blwyddyn
gan bod yr oedran gwylio mor gyfyngedig. Mae
hefyd yn gyfle i fi'n bersonol i gael ymweld a lot o
lefydd na fyddwn i falle yn cael cyfle i fynd iddyn
nhw fel arfer,' meddai Elen, syn dod o
Aberystwyth.

Ar 0l cymryd rhan mewn dwy daith o'r blaen, mae
Elen yn gwybod bod y gwaith yn bleserus ond yn
flinedig - ac i sicrhau bod ganddi ddigon o egni i
barhau drwy'r diwrnod, mae'n dilyn esiampl Jac Y
Jwc ac yn bwyta digon o fananas i'w cadw hi i fynd!

